
ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե է դիմել ՀՀ Արագածոտնի մարզպետը՝ տեղեկացնելով, որ մարզպետարանին է դիմել  Արցախյան 2-րդ պատերազմի ժամանակ զոհված Գոռ Թումանյանի հայրը` իր որդու անվամբ երաժշտական դպրոց վերակառուցելու նպատակով Աշտարակ քաղաքում գտնվող նախկին դատարանի շենքը սեփականության իրավունքով «Գոռ Թումանյանի անվան կրթամշակութային կենտրոն» Հասարակական կազմակերպությանը (այսուհետ՝ Կազմակերպություն) հատկացնելու խնդրանքով։
[bookmark: _GoBack] Բարձրացված խնդիրը Պետական գույքի կառավարման կոմիտեն քննարկել է ՀՀ Արագածոտնի մարզպետարանի հետ և իրականացված քննարկումների արդյունքում առաջարկվում է նշված գույքը Կազմակերպությանը հատկացնել նվիրաբերությամբ։ Կազմակերպությունը Պետական գույքի կառավարման կոմիտե է ներկայացրել ՀՀ կառավարության 2016 թվականի հոկտեմբերի 13-ի «Պետական սեփականություն հանդիսացող գույքի նվիրաբերության կարգը հաստատելու մասին»  N1067-Ն որոշմամբ հաստատված կարգի համաձայն պահանջվող փաստաթղթերը, մասնավորապես՝ հանրօգուտ ծրագիր և նվիրաբերվող գույքի շուկայական արժեքի գնահատում, համաձայն որի ՀՀ Արագածոտնի մարզի Աշտարակ համայնքի Պռոշյան 35 հասցեում գտնվող գույքի գնահատված շուկայական արժեքը 2021թ. հոկտեմբերի 25-ի դրությամբ կազմել է 27 500 000 ՀՀ դրամ։ 
Կազմակերպության հանրօգուտ ծրագրի համաձայն նախատեսվում է Աշտարակ համայնքի Պռոշյան 35 հասցեում գտնվող  նվիրաբերված գույքը վերակառուցել և հիմնել Գոռ Թումանյանի անվան արվեստի դպրոց՝ համայնքում մշակութային կյանքի զարգացման, բնակիչների համար առավել հարմար պայմաններ ստեղծելու նպատակով։ 
Հաշվի առնելով, որ շինությունը նախկինում ծառայել է որպես դատարանի շենք և ներկայումս գտնվում է վթարային վիճակում, նախատեսվում է այն վերակառուցել, հիմնովին վերափոխել և հարմարեցնել արվեստի դպրոցին ներկայացվող պահանջներին՝ այդ նպատակով 5 տարվա ընթացքում  իրականացնելով 26 000 000 ՀՀ դրամի ներդրում։
Նախագծով առաջարկվում է թույլատրել ՀՀ տարածքային կառավարման և ենթակառուցվածքների  նախարարության պետական գույքի կառավարման կոմիտեին՝ ՀՀ Արագածոտնի մարզպետարանին ամրացված, պետական սեփականություն հանդիսացող ՀՀ Արագածոտնի մարզի Աշտարակ համայնքի Աշտարակ քաղաքի Պռոշյան 35 հասցեում գտնվող, 2021 թվականի հոկտեմբերի 25-ի դրությամբ 27 500 000 ՀՀ դրամ գնահատված շուկայական արժեքով 241.1 քառ. մետր մակերեսով վարչական շենքը, ինչպես նաև դրա զբաղեցրած, օգտագործման ու սպասարկման համար հատկացված 0.018 հեկտար մակերեսով հողամասը նվիրաբերել Կազմակերպությանը՝ Գոռ Թումանյանի անվան արվեստի դպրոց հիմնելու նպատակով։
Պետական գույքի կառավարման կոմիտեն ՀՀ կառավարության 2016 թվականի հոկտեմբերի 13-ի N1067-Ն որոշմամբ հաստատված կարգի 7-րդ կետի համաձայն ՀՀ կրթության, գիտության, մշակույթի և սպորտի նախարարությանն է ներկայացրել նաև նվիրաբերություն ստացողի՝ Կազմակերպության կողմից նվիրաբերվող տարածքը Գոռ Թումանյանի անվան արվեստի դպրոց հիմնելու և շահագործելու նպատակով ներկայացված հանրօգուտ ծրագիրը՝ խնդրելով նշված կարգի 8-րդ կետի համաձայն ծրագրի յուրաքանչյուր ցուցանիշի վերաբերյալ տրամադրել հիմնավորում և եզրակացությունը հրապարակել ՀՀ կրթության, գիտության, մշակույթի և սպորտի նախարարության պաշտոնական կայքում, սակայն ի պատասխան նշվածի վերջինս միայն գրությամբ տեղեկացրել է, որ «Նախագծի վերաբերյալ նախարարությունն առաջարկությւոններ և դիտողություններ չունի»։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող ՀՀ Արագածոտնի մարզի Աշտարակ համայնքի Պռոշյան 35 հասցեում գտնվող հասցեում գտնվող 2021 թվականի հոկտեմբերի 25-ի դրությամբ 27 500 000 ՀՀ դրամ գնահատված շուկայական արժեքով, 241.1 քառ. մետր մակերեսով վարչական շենքը, ինչպես նաև դրա զբաղեցրած, օգտագործման ու սպասարկման համար հատկացված 0.018 հեկտար մակերեսով հողամասը համաձայն Կամակերպության կողմից ներկայացված հանրօգուտ ծրագրի վերջինիս նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք հետ վերցնելու, ամրացնելու և նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:


